
Concello de Outeiro de Rei

ACTA

Expediente núm. Órgano colexiado

PLN/2025/5 O Pleno

DATOS DE DESENVOLVEMENTO DA SESIÓN

Tipo Convocatoria:

Ordinaria

Data:

25 de setembro de 2025

Duración:

Desde las 12:15 hasta las 13:47

Lugar:

Casa Consistorial

Presidida por:

JOSÉ PARDO LOMBAO

Secretario:

Cristina Castro Fuentes

ASISTENCIA Á SESIÓN

Núm. de identificación Nome e Apelidos Asiste

33329791P Elvira Lombao Vila NON

33331257W FERMÍN LÓPEZ GONZÁLEZ SÍ

33817919F JOSÉ PARDO LOMBAO SÍ

33834799M Jesús Fernádez García SÍ

34222169D José Yebra Amorín NON

33323696P
LUIS  ALFONSO  TRIGO 

FERNÁNDEZ
SÍ

47373684D MIGUEL VIEITO VILLAR SÍ

36071720S Maria del Carmen Acacio Lopez SÍ

Concello de Outeiro de Rei

33321284B María Begoña Seco Varela SÍ

33329706S María José Martínez Vigo SÍ

34279261S Noelia Pardeiro Fompedriña SÍ

33327776V Pilar Méndez Lombao SÍ

33544829L Tania Díaz Seijas SÍ

Escusas de asistencia presentadas:

1. Elvira  Lombao  Vila:

«motivos persoais» 

2. José  Yebra  Amorín:

«motivos persoais» 

Unha vez  verificada  polo  secretario  a  válida  constitución  do órgano,  o  presidente  abre  a 

sesión, polo que se procede á deliberación sobre os asuntos incluídos na orde do día.

A) PARTE RESOLUTIVA

Aprobación da acta da sesión anterior

Favorable Tipo de votación: Unanimidade/Asentimento

Resolución:

Os membros do Pleno da Corporación aproban, por unanimidade, a acta da sesión anterior de 

31 de xullo de 2025.

Expediente 866/2025. Elaboración e Aprobación do Orzamento/ resolución de 

alegacións

Favorable
Tipo de votación: Ordinaria

A favor: 8, En contra: 2, Abstencións: 1, Ausentes: 0

Resolución:

O Sr. procede á lectura da proposta ditaminada pola Comisión Informativa de Asuntos do 

Pleno en sesión de 22 de setembro de 2025, cuxo texto se copia íntegro:

”PROPOSTA DE ALCALDÍA DE DESETIMACIÓN DE ALEGACIÓNS AO 

ORZAMENTO MUNICIPAL 2025

En data 25 de agosto   de 2025  Elvira Lombao Vila, Noelia Pardeiro Fompedriña e Miguel 

Vieito  Villar,  veciños  deste  municipio  e  concelleiros  do  Grupo  Municipal  do  BNG  no 

Concello de Outeiro de Rei,  ao abeiro da lexislación  vixente,  presentaron por rexistro de 

Concello de Outeiro de Rei

entrada,  diante da aprobación provisional do orzamento municipal para o ano 2025 que tivo 

lugar en pleno extraordinario de data de 31 de xullo do ano en curso, e da súa publicación no 

Boletín  Oficial  da  Provincia  do  9 de  agosto  do mesmo ano;  dentro  do prazo legalmente 

habilitado para o efecto, unha reclamación ao orzamento do ano 2025, por adoecer, según 

consideran, o procedemento de aprobación de defectos de nulidade e invalidantes do mesmo.

Consta no expediente informe xurídico que se copia:

“(…)

Nun  primeiro  lugar  debemos  atender  á  lexitimación  dos  concelleiros  para  presentar  

alegacións ao Orzamento municipal.

Os membros das corporacións locais en canto tales, e a salvo de que unha norma recoñézallo  

expresamente, non poden presentar alegacións ou reclamacións no trámite correspondente  

dun procedemento administrativo que se estea instruíndo no seo da corporación local da que  

forman  parte.  Esta  posibilidade,  con  carácter  xeral,  está  prevista  para  os  posibles  

interesados ou, no seu caso, para os veciños ou cidadáns, pero non para os membros das  

corporacións locais cuxa intervención no asunto debe de limitarse ao exercicio da iniciativa  

política que lles recoñece a lexislación de réxime local.

Así o dispón o 170.1 do Texto Refundido da Lei Reguladora das Facendas Locais aprobado  

por   Real Decreto Lexislativo 2/2004, de 5 de marzo ( en adiante TRLFL), en relación a  

quenes están    lexitimados para presentar alegación sao Orzamento municipal  na fase de  

exposición pública:

«a) Los habitantes en el territorio de la respectiva entidad local.

b) Los que resulten directamente afectados, aunque no habiten en el territorio de la entidad 

local.

c)  Los  colegios  oficiales,  cámaras  oficiales,  sindicatos,  asociaciones  y  demás  entidades  

legalmente  constituidas  para velar  por  intereses  profesionales  o económicos  y  vecinales,  

cuando actúen en defensa de los que les son propios.»

Porén debemos entender que a alegación preséntana como veciños do Concello de Outeiro  

de Rei e non como concelleiros do grupo municipal do BNG.

Por  outra  banda  o  artigo  170.2  do  TRLFL  di  que  únicamente  poderán  entablarse  

reclamacións contra o orzamento polo seguintes motivos :

«a) Por no haberse ajustado su elaboración y aprobación a los trámites establecidos en esta 

Concello de Outeiro de Rei

ley.

b) Por omitir el crédito necesario para el cumplimiento de obligaciones exigibles a la entidad  

local, en virtud de precepto legal o de cualquier otro título legítimo.

c) Por ser de manifiesta insuficiencia los ingresos con relación a los gastos presupuestados o  

bien de estos respecto a las necesidades para las que esté previsto.»

D.  Miguel  Vieito  Villar,  Dona Noelia Pardeiro e  Dona Elvira Lombao plantexan a súas  

alegacións en base ao disposto no 170.2.a)   por non terse axustado a súa elaboración e  

aprobación aos trámites establecidos na Lei de Facendas Locais

1º.-  A primeira alegación di:

“O orzamento correspondente ao ano 2025 é sometido a aprobación inicial en pleno ad hoc,  

convocado de xeito extraordinario, en data do 31 de xullo do ano presente.

O  mencionado  pleno  fora  convocado  en  data  de  28  de  xullo,  após  celebración  dunha  

Comisión Informativa de Asuntos do Pleno.

Con anterioridade a esta convocatoria, os orzamentos ou o seu proxecto non estiveron en  

exposición pública, non foron informados pola Comisión Especial de Contas nin se enviara  

ao pleno ou á oposición ningún documento con respecto a eles referido”

Así, en relación a que a convocatoria foi defectuosa, faise constar que en data 28 de xullo de  

2025  foi  debidamente  celebrada  a  Comisión  de  Asuntos  do  Pleno,  que  é  a  Comisión  

Informativa que coñece de todos os asuntos que van a Pleno agás da Conta Xeral.

Da Conta Xeral coñece a Comisión Especial de Contas, que é unha Comisión obrigatoria  

legalmente  para  coñecer  das  contas  da  corporación.  Todos  os  demais  expedientes  son  

ditaminados  pola  Comisión  Informativa  de  Asuntos  do  Pleno  xa  que  neste  Concello  de  

Outeiro de Rei non foi creada a Comisión Informativa de Facenda, tal e como consta en acta  

de sesión plenaria extraordinaria de 22 de xuño de 2023.

Por outra banda non existe ningún precepto legal que esixa que o proxecto de orzamento  

municipal  esté  en  exposición  público.  Así,  o  artigo  da  Lei  39/2015  de  1  de  outubro  de  

Procedemento Administrativo Común di que Podrá prescindirse de los trámites de consulta,  

audiencia  e  información  públicas  previstos  en  este  artículo  en  el  caso  de  normas  

presupuestarias u organizativas de la Administración General del Estado, la Administración  

autonómica, la Administración local

Respecto á 2ºalegación, que di:

Concello de Outeiro de Rei

. orzamento é presentado para aprobación do pleno en data de 31 de xullo do mesmo ano da  

súa eventual execución.

• O orzamento preséntase sen a previa aprobación das liquidacións dos orzamentos do ano  

2023 e 2024.

• Á presentación de orzamento non precedeu informe, nin sequera convocatoria, da Comisión  

de Contas (Comisión de Facenda) do Concello de Outeiro de Rei.

Si  ben  é  certo  que  o  Orzamento  municipal  de  2025 do Concello  de  Outeiro  de  Rei  foi  

aprobado inicialmente en sesión plenaria de 31 de xullo de 2025, unha vez entre en vigor,  

farano con efectos de 1 de xaneiro de 2025 e aínda que o recomendable sería que estivera en  

vigor xa nesa data, en ningún caso pode considerarse nulo de pleno dereito por este motivo.

A cuestión referente ao incumprimento do prazo de elaboración do orzamento e de remisión  

ao pleno, debe de centrarse na análise do tipo de vicio que devandito incumprimento supón.

Neste sentido, o art. 48 da Lei 39/2015 do 1 de outubro, do Procedemento Administrativo  

Común das Administracións Públicas (LPACAP), establece que, aínda que son anulables os  

actos da Administración que incorran en calquera infracción do ordenamento xurídico, no  

caso dos  defectos  de forma -como é,  no presente suposto,  o incumprimento do prazo de  

remisión e  a entrada en vigor,  só determinará a anulabilidade cando o acto careza dos  

requisitos formais indispensables para alcanzar o seu fin ou dea lugar á indefensión dos  

interesados, concretándose no apartado 3 que «A realización de actuacións administrativas  

fora do tempo establecido para elas só implicará a anulabilidade do acto cando así o impoña  

a natureza do termo ou prazo», situación que claramente non determina a normativa nesta  

materia.

Así o vén considerando dunha forma constante nosa xurisprudencia. A título de exemplo,  

atopamos a Sentenza do TSJ Canarias (sede As Palmas) nº 304/2002, do 15 de maio de 2002,  

que expresamente determina no seu fundamento xurídico cuarto que «seguindo o tenor literal  

da Lei reguladora das Facendas Locais, a elaboración e aprobación dos Orzamentos das  

entidades locais, deben ser remitidos antes do día 14 de outubro de cada ano, ao Pleno da  

Corporación, para a súa aprobación, emenda ou modificación. Con todo, o Orzamento aquí  

impugnado,  foi  presentado  para  a  súa  aprobación  o  25/11/1998,  sen  entrar  nas  razóns  

xustificativas deste tardío envío. Más para declarar a anulabilidade, é necesario ben que o  

acto careza dos requisitos  indispensables  para alcanzar  o seu fin,  ben que dese lugar á  

indefensión dos interesados (...). O trámite seguido para a aprobación dos orzamentos non  

impediu ao impugnante facer as alegacións que estimou oportunas, e tales alegacións fosen  

Concello de Outeiro de Rei

analizadas e rexeitadas polo órgano competente».

Igualmente derruba dita afirmación a institución da prórroga orzamentaria,  contemplada  

polo lexislador no suposto de incumprimento dos devanditos prazos.

O réxime xurídico da aprobación e entrada en vigor do orzamento das Corporacións atópase  

no artigo 169 do TRLHL, e  no artigo 20 do RD 500/1990,  do 20 de abril,  polo que se  

desenvolve o Capítulo I do Título VI da Lei 39/1988, do 28 de decembro, Reguladora das  

Facendas Locais, en materia de Orzamentos.

Á vista diso, a entrada en vigor do orzamento producirase ao día seguinte da publicación no  

Boletín da Provincia, resumido por capítulos tal e como dispón o punto terceiro do art. 169  

TRLRHL. Por tanto, é esta a data para ter en conta e non a da aprobación inicial; quere isto  

dicir  que  se  o  1  de  xaneiro  non  entrou  en  vigor  o  orzamento  «definitivo»,  entenderase  

automaticamente prorrogado o do exercicio anterior.

Por  outra  banda,  chegado  o  1  de  xaneiro  se  o  orzamento  non  entrase  en  vigor,  

automaticamente enténdese prorrogado o do exercicio anterior, ata que o definitivo non se  

publique  na  forma  anteriormente  sinalada.  Unha  vez  publicado  e  remitido  aos  órganos  

correspondentes entra en vigor con efectos o 1 de xaneiro do exercicio correspondente (neste  

caso si que se predica os efectos retroactivos) e as operacións efectuadas durante a vixencia  

do  orzamento  prorrogado entenderanse  realizadas  sobre  o  orzamento  definitivo  debendo  

efectuarse  no seu caso os  axustes  necesarios  para dar  coberturas  ás  mesmos (artigo  21  

apartados 6 e 7 do Real Decreto 500/1990).

Así, á vista da motivación anterior emito este informe proposta :

1º.-  Desestimar  as  alegacións  presentadas  por  Elvira  Lombao  Vila,  Noelia  Pardeiro  

Fompedriña  e  Miguel  Vieito  Villar  no  período  de  información  pública  do  Orzamento  

municipal.

2º.- Aprobar definitivamente o orzamento municipal para 2025

3º.- Publicar no BOP de Lugo o texto íntegro aos efectos da súa entrada en vigor”.

Polo anterior PROPOÑO ao Pleno do Concello de Outeiro de Rei, previo ditame da Comisión 

Informativa de Asuntos do Pleno:

1º.-  Desestimar  as  alegacións  presentadas  por  Elvira  Lombao  Vila,  Noelia  Pardeiro 

Fompedriña  e  Miguel  Vieito  Villar  no  período  de  información  pública  do  Orzamento 

municipal.

Concello de Outeiro de Rei

2º.- Aprobar definitivamente o orzamento municipal para 2025 conforme o acordo aprobado 

inicialmente en sesión plenaria de 31 de xullo de 2025.

3º.- Publicar no BOP de Lugo o texto íntegro aos efectos da súa entrada en vigor”.

Solicita  a  palabra  o  concelleiro  nacionalista  Miguel  Vieito  para  aclarar  que  é  necesario 

explicarlle á cidadanía por qué aínda a estas alturas o orzamento está aen aprobar. Explica 

tamén  as  alegacións  presentadas  relativas  ó  feito  de  que  o  orzamento  non  foi  aprobado 

conforme  os  prazos  regulados  na  Lei  de  Facendas  das  Entidades  Locais  e  que  non  foi 

ditaminado pola Comisión de Contas. Alega igualmente a irregularidade, ó seu xuízo, de que 

non  consten  as  liquidacións  de  anos  anteriores.

A concelleira socialista Carmen Acacio pide en primeiro lugar, darlle o pésame á familia do 

concelleiro  socialista  de  Lugo  ***  polo  seu  falecemento.  adhírese  a  este  sentir  toda  a 

corporación. Carmen Acacio continúa a súa intervención e manifesta que non entende por qué 

non  se  cumpren  os  prazos  na  aprobación  do  orzamneto  municipal.

Intervén o Sr. Alcalde e contéstalle primeiro ó concelleiro nacionalista Miguel Vieito. Dille 

que entende que pode presentar as alegacións qie considere pero que o certo é que carecen de 

fundamento.  O  Sr.  alcalde  di  que  ningunha  administración  ten  a  30.10  preparados  os 

orzamentos  para  o  ano  seguinte.

Sométese  a  votación  a  proposta  de  aprobación  da  proposta  desetimando  as  alegacións 

presentadas e aprobando definitivamente o orzamento e resulta aprobada por 8 votos a favor 

do PP, 2 en contra do BNG e 1 abstención do PSOE.

Expediente 822/2025. Procedemento Xenérico/ratificación sinalamento de festivos locais 

2026

Favorable Tipo de votación: Unanimidade/Asentimento

Resolución:

Os membros da Corporación ratifican por unanimidade o seguinte:

“SINALAMENTO DE FESTIVOS LOCAIS 2026.-

Co obxeto de elaborar o calendario laboral para o ano 2.026 para a provincia de Lugo, a 

Consellería de Emprego, Comercio e Emigración, Dirrección Territorial de Lugo, Servizo de 

Emprego, Relacións Laborais, Traballo Autónomo e Economía Social,  emprazou ao Concello 

de Outeiro de Rei para que se acorde o sinalamento dos festivos locais correspondentes ao 

Concello de Outeiro de Rei.

Á vista da tradición festiva coa que conta neste Concello o martes de entroido e mailo luns de  

Concello de Outeiro de Rei

Santa Isabel, proponse ao Pleno da Corporación previo ditame da Comisión Informativa de 

Asuntos do Pleno que se ratifique en :

Sinalar como festivos locais para o ano 2026, o día 17 de febreiro de dous mil vinte e seis 

(17/02/2026), martes de entroido, e o día seis de xullo de dous mil vinte e seis (06/07/2026), 

luns de Santa Isabel.

En Outeiro de Rei, na data indicada na sinatura electrónica

O Alcalde”

Expediente 753/2025. Disposicións Normativas (Aprobación, Modificación ou 

Derrogación)/ resolución alegacións

Favorable
Tipo de votación: Ordinaria

A favor: 8, En contra: 0, Abstencións: 3, Ausentes: 0

Resolución:

A proposta presentada pola alcaldía ao Pleno da Corporación, previamente ditaminada pola 

Comisión informativa de Asuntos do pleno, se copia:

“En  data  24  de  xullo   de  2025  os  concelleiros  Elvira  Lombao  Vila,  Noelia  Pardeiro 

Fompedriña e Miguel Vieito Villar, concelleiros do Grupo Municipal do BNG no Concello de 

Outeiro de Rei, ao abeiro da lexislación vixente, presentaron por rexistro de entrada, após da 

publicación no Boletín Oficial da Provincia de Lugo, nº 167, do 22 de xullo do ano en curso, 

do anuncio do Concello de Outeiro de Rei que dispón a publicación, en fase de información 

pública da “da Ordenanza reguladora do Viveiro de empresas do Concello de Outeiro de Rei”.

Foron debidamente analizadas as alegacións.

En  relación  á  1ª  alegación  presentada  polo  grupo  do  BNG  en  documento  asinado  o 

24/07/2025, a Lei 3/2007 para a igualdade efectiva de mulleres e homes establece no seu 

artigo 14 a obrigación dos poderes públicos de implantar unha linguaxe non sexista no ámbito 

administrativo  e  de  fomentar  o  seu  uso  noutros  ámbitos  para  evitar  a  invisibilización  da 

muller,  valorizando de igual  xeito  ás  persoas.  Este  obxectivo  perseguido tamén por outra 

lexislacion complementaria é unha obriga no marco da administración pública e no caso do 

Concello de Outeiro de Rei tamén forma parte dunha folla de ruta marcada entre outros feitos 

pola posta en marcha xa non ano 2004 do I Plan de Igualdade de Oportunidades entre Homes 

e Mulleres do Concello de Outeiro de Rei.

É incuestionable que o documento do que estamos a falar contempla a linguaxe inclusiva en 

Concello de Outeiro de Rei

todo o texto, a modo de exemplo:  persoas usuarias, beneficiario ou beneficiaria do viveiro de 

empresas,  persoa adxudicataria,  persoas promotoras  da iniciativa,  beneficiario/a…hai unha 

intencionalidade inclusiva dende o principio ao final da ordenanza non podendose valorar de 

forma  algunha  que  a  linguaxe  usada  no  documento  sexa  excluínte  e  polo  tanto  estamos 

cumprindo coa obriga legal, e tamén moral, que nos propoñemos.

Por outro lado, nos propoñen que enumeremos os diferentes apartados dunha serie de artigos 

que  citan,  nestes  casos  concretos  son  artigos  que  non  son  moi  extensos  e  ainda  que  a 

numeración  de apartados  é unha practica desexable o que máis importa é que o texto da 

ordenanza  sexa  fácil  de  entender  polas  persoas  interesadas  e  iso  é  algo  que  non se  está 

cuestionando.

2ª alegación

As novas adxudicacións de espazo no Viveiro empresarial (ata aquí Viveiro industrial) estarán 

amparadas  por  ambas  ordenanzas,  a  ordenanza  reguladora  do  Viveiro  de  empresas  que 

estamos  a  debatir  e  a  Ordenanza  reguladora  do  prezo  público,  que  está  en  estudo  na 

actualidade;  o  que acontece,  é  que as vías de aprobación destas  disposicións  non son as 

mesmas  dado  que  a  facultade  de  establecemento  de  prezos  públicos  neste  concello  foi 

delegada no seu día polo Pleno desta Corporación en favor da Xunta de Goberno polo que 

non está previsto que a ordenanza reguladora do prezo público se someta á aprobación do 

Pleno.

As alegacións 3ª, 4ª, 5ª, 6ª, 8ª, 9ª e 10ª  as imos  contestar todas xuntas: os servizos que se 

prestan no Viveiro serán os que se recollen na proposta  que se debate porque os medios 

humanos  que  ten  o  Concello,  lamentablemente,  son  limitados;  por  outro  lado,  o  maior 

problema que teñen a maioría de viveiros é atraer xente con proxectos aos mesmos, e oxalá 

tiveramos unha demanda suficiente  para poder reservar  unha porcentaxe  do espazo para   

mozos  e  mozas  menores  de  35  anos,  iniciativas  levadas  a  cabo por  mulleres  ou  persoas 

paradas  de  longa  duración…, perfís  habituais  en  calquera  política  de emprego,  o  mesmo 

razoamento é aplicable á 9ª alegación; por outra banda, no referido aos prezos públicos,  se 

tratará que sexan o máis asumibles posible para favorecer o emprendemento e asentamento de 

empresas por iso inicialmente o primeiro ano será a custo 0 € pero temos que ter en conta que 

o prezo público debería cubrir como mínimo o custe do servizo e se non é así por unha razón 

de interese público,  consideramos que se deberá fixar un prezo razoable que non poña en 

perigo a continuidade da nova empresa, que xa levará un ano no Viveiro, pero dando un valor 

económico  ao  servizo  que  recibe;  todas  as  ordenanzas  publicanse  na  web  municipal, 

Concello de Outeiro de Rei

outeiroderei.gal, que ten a tal efecto establecido un apartado, igualmente nesta web pódese 

atopar  un  directorio  de  empresas  do  municipio;  finalmente,  en  canto  á  documentación  a 

presentar para acceder ao Viveiro, poden Vostedes estar seguros que é unha documentación 

sinxela, tanto o plan de empresa como a memoria que se solicitan para valorar a viabilidade 

do proxecto empresarial que opte a un espazo no Viveiro e para os que vostedes propoñen 

unha versión  simplificada,  no caso  de proxectos  non constituídos,  realmente  constitúen  a 

mínima  reflexión  que  calquera  persoa  emprendedora  debería  facer  á  hora  de  estudar  a 

viabilidade da súa idea de negocio e polo tanto ter unhas mínimas garantías de éxito.

Para  finalizar,  a  alegación  7ª  cuestiona  a  composición  da  Comisión  Técnica  do  Viveiro 

encargada da selección dos proxectos cuestionando básicamente que forme parte da mesma a 

ADL, é dicir, a axente de desenvolvemento local deste concello (debido, polo que se deduce, 

a  unha  mala  interpretación  do  acrónimo)  e  a  arquitecta  municipal;  no  primeiro  caso 

entendemos que é por unha mala interpretación do acrónimo e no segundo, calquera empresa 

que se estableza deberá obter as licenzas e autorizacións necesarias para seu establecemento e 

igualmente,  cando  proceda,  cumplir  a  normativa  medioambiental  e  inclusive  pode  haber 

algunha  actividade  que  teña  que  ser  excluída  por  non  ser  admitida  polas  ordenanzas 

municipais,  etc  (segundo recollen os artigos 7 e 8 da Ordenanza en debate),  motivos que 

xustifican plenamente a súa participación en dita comisión.

Así,  á  vista  da motivación anterior  PROPOÑO ao Pleno do Concello  de Outeiro  de Rei, 

previamente ditaminado pola Comisión de Asuntos do Pleno:

1º.- Desestimar as 10 alegacións presentadas polo grupo municipal do BNG no período de 

información pública da Ordenanza reguladora do Viveiro empresarial.

2º.-  Aprobar  definitivamente  o  texto  da  ordenanza  reguladora  do  Viveiro  empresarial 

conforme o texto aprobado provisionalmente en sesión plenaria de 26 de xuño de 2025.

3º.- Publicar no BOP de Lugo o texto íntegro aos efectos da súa entrada en vigor.

En Outeiro de Rei,na data indicada na sinatura electrónica.

O Alcalde”

O concelleiro nacionalista Miguel Vieito toma a palabra e dille ó Sr. Alcalde que no Pleno de 

26 de xuño de 2025 negóuselles a posibilidade de debater as enmendas e votalas por falta de 

democracia. Di que non entende por qué se desestiman as 10 alegacións.

O  SR.  Alcalde  dille  que  é  imposible  que  non  haxa  democracia  neste  pleno  cando  son 

pioneiros retransmitindo os plenos en directoe así os veciños poden seguir todo o que pasa en 

Concello de Outeiro de Rei

directo  e  todos  os  asuntos  que  se  tratan  no  pleno  e  cómo  se  tratan.

Sométese a votación a proposta de alcaldía e resulta aprobada por 8 votos a favor do PP e 3  

abstencións ( 2 do BNG e 1 do PSOE).

Dación de conta no Expediente 1082/2025. Acceso ao Servizo de Teleasistencia ou de 

Axuda a Domicilio

Non hai acordo Motivo: Ampliar documentación

Resolución:

Trátase  dunha dación de  conta  da modificación  das  normas  de  funcionamento  da  Escola 

Infantil municipal aprobadas pola Xunta de Galicia.

MOCIÓN DO PSOE RELATIVA A MELLORA DO SAF

Desfavorable
Tipo de votación: Ordinaria

A favor: 3, En contra: 8, Abstencións: 0, Ausentes: 0

Resolución:

A concelleira socialista Carmen Acacio le a moción que se copia:

”MOCIÓN PARA A MELLORA DO SERVIZO DE AXUDA NO FOGAR

EXPOSICIÓN DE MOTIVOS:

Desde o inicio desta lexislatura, as e os socialistas galegos levamos solicitando que se cumpra 

a Lei de Servizos Sociais de Galicia do ano 2008. Nela fálase da

elaboración dun Plan Estratéxico que sería elaborado polo Goberno da Xunta de Galicia coa 

fin de ter unha planificación conxunta entre concellos, goberno autonómico e técnicos cada 6 

anos,. A realidade é que esta obriga nunca se cumpriu, cando noutras autonomías están xa 

finalizando o segundo plan estratéxico.

A realidade tamén é que desde hai 16 anos, e tras sucesivos gobernos do Partido Popular, nin 

Feijóo nin Rueda foron quen de liderar os Servizos Socias de Galicia. Diferentes conselleiros 

e conselleiras de Asuntos Sociais non fixeron máis que asumir as políticas austericidas do 

Goberno de Mariano Rajoy. Ao tempo que nin planificaban as necesidades dunha sociedade 

envellecida, nin escoitaban as demandas dos concellos que se vían e vense abocados a ser os 

que soportan as demandas de miles de galegas e galegos que, tendo dereito ás prestacións da 

Lei  de  Dependencia  transitan  coas  súas  necesidades  de  coidados  por  un  labirinto  de 

valoracións e listas de espera nas que agardan anos a ser atendidos.

E precisamente esa falla de planificación levou a que os concellos de Galicia tiveran que dar 

Concello de Outeiro de Rei

resposta a través do Servizo de Axuda no Fogar á inxente demanda que suscitaba a Lei de 

Dependencia, á marxe do propio servizo de axuda municipal.

O que vén de acontecer co asasinato o 29 de xullo de 2025 de Teresa de Jesús Rodríguez,  

traballadora do SAF no Concello do Porriño, que pedira o día antes non acudir a prestar o 

servizo no domicilio debido ao acoso sufrido polo usuario que acabou coa súa vida, é unha 

terrible e cruel consecuencia do abandono e a saturación que padece o servizo en toda Galicia.

O SAF é hoxe en día un traballo feminizado e precarizado, polo que se crea un marco amplo 

no que poden ser vulnerados os dereitos laborais das traballadoras, con empresas que estiran 

ao máximo as quendas e libranzas das traballadoras, moitas das cales rexeitan pedir baixas 

polo precario salario que chegarían a percibir.

E  mesmo  ven  como  se  incumpre  a  avaliación  de  riscos  laborais  obrigatoria  en  tódolos 

domicilios onde se presta servizo: O acontecido no Porriño é un terrible exemplo de como 

levar a situación ao límite.

O SAF está colapsado, ao igual que outros servizos e prestacións da Lei de Dependencia. A 

lexislación sobre o mesmo está estruturada a través de tres normativas:

1- A Lei de Servizos Sociais  do ano 2008, que precisa ser actualizada,  e que establece a 

carteira de servizos sociais, entre eles o SAF, como unha prestación de carácter esencial que 

ten que ofrecer en todo o territorio.

2- O Decreto Autonómico 99/2012 que estima que as entidades locais son entidades titulares 

do servizo no territorio.

3- A orde de axuda no fogar do 2008 que regula o servizo. Así como reformas normativas, a 

última de setembro de 2024, que non están sendo aplicadas na súa totalidade.

Así pois, a Xunta de Galicia é a que crea e establece a carteira de servizos e a que indica que 

son os concellos os que teñen que efectuala. Ten a obriga de inspección, financiamento e a 

planificación da regulación  normativa que está  totalmente desfasada e a coordinación coa 

administración local.

Pero a  realidade  é  que o SAF é o recurso de dependencia  que máis  elixen  as  galegas  e 

galegos, pero está sendo empregado como un “caixón de xastre”, de xeito que tamén palía a 

longa espera da Lei de Dependencia (máis dun ano como mínimo).

Deste  modo,  bloquéase  o  sistema  producindo  esperas  longas  e  ofrecendo  unha  solución 

errónea ao usuario e ao seu entorno. Os concellos vénse prestando este servizo a modo de 

Concello de Outeiro de Rei

“parche”  debido,  basicamente,  á  ausencia  dese  Plan  Estratéxico  establecido  na  Lei  de 

Servizos Sociais e que é unha obriga do goberno da Xunta de Galicia e polo que levamos 

esperando 16 anos.

Por todo o exposto, desde o Grupo Municipal Socialista propoñemos ao Pleno Municipal que 

adopte os seguintes

ACORDOS

1. En acordo coa FEGAMP, esixir a aplicación do Real Decreto 893/2024, de 10 de setembro 

no que se introducen as seguintes modificacións:

- Incluír expresamente ao persoal de axuda a domicilio no réxime xeral de prevención de 

riscos laborais.

- Avaliación de riscos laborais obrigatoria en todos os domicilios onde se presta o servizo.

- As avaliacións deben ser presenciais e adaptadas ás condicións do fogar da persoa usuaria.

-  Implantación  de  medidas  preventivas:  dotación  de  medios  mecánicos,  descanso  entre 

servizos, dobre persoal, etc.

- Recoñecemento médico gratuíto como mínimo cada tres anos.

- Obriga de formación preventiva durante a xornada ou compensada.

- Protocolo contra o acoso obrigatorio.

2. Constitución, nun prazo máximo de dous meses, da mesa técnica de Dependencia para que 

os responsables políticos e os Colexios Profesionais do sector acorden un plan de actuación 

que solvente con urxencia, e coa planificación a futuro, unha coordinación e racionalidade 

sobre a prestación de servizos e a concesión dos dereitos tanto das persoas traballadoras como 

usuarias.

3.  A  creación,  nun  prazo  máximo  de  tres  meses,  dun  Observatorio  sobre  o  Sistema  da 

Dependencia en Galicia no que se poidan obter datos sistemáticos da prestación do SAF.

4. A elaboración dun Plan Estratéxico de Servizos Sociais tal e como recolle a Lei de Servizos 

Sociais  de Galicia,  de forma que os servizos  sociais  comunitarios  poidan actuar  de xeito 

coordinado e conforme aos servizos que lle son propios”.

A Concelleira  nacionalista Noelia Pardeiro Fompedriña intervén e aclara  que o seu grupo 

apoia  a  moción  e  comparte  a  preocupación  polo  SAF.

Alega que a Xunta de Galicia únicamente aporta o 50% do coste do servizo e que os concellos 

Concello de Outeiro de Rei

carecen  de  recursos  para  poder  financiar  o  resto.

O Sr. Alcalde di que lle gustaría presentar unha enmenda de sustitución esixindo ó Goberno 

da Nación que financieo 50% restante para así poder axudar ós concellos. Da lectura Pardo a 

sua intervención, que se copia:

“1.-RESPOSTA Á MOCIÓN   PARA MELLORA  SERVIZO AXUDA NO FOGAR 

PRESENTADA POLO PSOE.

-Incluir ao persoal da axuda  a domicilio no réxime xeral de prevención de riscos laboráis:   

xa  está incluidas. A empresa adxudicataria do SAF teñen un servizo de prevención  ( Soluk 

Prevención)  Tenemos un servicio de prevención ajeno (Soluk Prevención)

-Avaliación de riscos laboráis obrigatoria en todos os domicilios onde se presta o servizo: 

estanse realizando as avaliacións de risco de cada un dos domicilios para adaptarnos a norma 

que saiu    e  para  elaborar  o  informe por  parte  do  servizo  de  prevención (  Real  Decreto 

893/2024, de 10 de septiembre, por el que se regula la protección de la seguridad y la salud en 

el ámbito del servicio del hogar familiar.)

-As  avaliacións  deben  ser  presenciais  e  adaptadas  ás  condición   do  fogar  da  persoa 

usuaria:   non sei o que se refire con presencial,  xa que a técnico de prevención de riscos 

laboráis  non debería ir  aos domicilios,  por varias razóns   preservar a intimidade de cada 

persoa usuaria,  tamén porque interfiere na norma coa lei LOPD ( Lei Orgánica de Protección 

de datos PersoaisLey Orgánica 3/2018, de 5 de diciembre, de Protección de Datos Personales 

y garantía de los derechos digitales. )

Interfire coa norma LOPD e coa privacidade das  persoas usuarias,  é por iso que se ideou o 

check-list que permite valorar cales son os riscos nos domicilios e elaborar o informe por 

parte do servizo de prevención.

-Implantación  de  medidas  preventivas:  dotación  de  medios  mecánicos,  descanso  entre 

servizos, dobre persoal, etc:

No caso  de dobre auxiliar implica a metade de tempo, que dependendo da familia  enténdeno 

ou  non,  pero  xa  se  fixo   nalgunha  ocasión  (  caso  de  Toñito  de  Silvarrey)   e  seguímolo 

facendo  cando se valora a necesidade.

En   canto a dotación de axudas técnicas hai familias que xa as teñen  e as familias que non 

teñen explícaselles  a necesidade  de que as incorporen  para facilitar o traballo das auxiliares 

e  tamén  a  dos  propios  familiares,   nalgúns  casos  tamén  se  prestaron  grúas  e  camas 

articuladas.

Concello de Outeiro de Rei

-Recoñecemento  médico  cada  tres  anos:     ofertase  e  realizase   cada  ano.  A  todas  as 

traballadoras que aceptan. Preguntase a todas cales queren facer o recoñecemento médico,  as 

que non queren asinan un documento de renuncia  a dito recoñecemento.

-Obriga de formación preventiva durante a xornada

Entendo que se refire a formación en prevención de riscos laborais no posto de traballo que 

todo  persoal  que  entra  a  traballar  debe  realizar.  ó  principio  do  contrato  realizouse  unha 

formación, pero como as auxiliares entran no servizo segundo necesidade, non se pode montar 

un grupo de formación ( a parte de que por horario é moi difícil),  o que se fai , dende a  

empresa, é  dalas de alta nunha plataforma onde contan cun manual de prevención e un vídeo 

explicativo, e logo realizan un test.

-Protocolo contra o acoso obrigatorio:

A FEGAMP albergou o día 9 de setembro  a primeira xuntanza da mesa de traballo para a 

elaboración dun protocolo de seguridade para o persoal do SAF.

Realizouse  unha  sesión  de  traballo  e  nela  acordouse  que  fose  o  ISSGA  (Instituto  de 

Seguridade e Saúde Laboral de Galicia  o que  elaborase unha proposta de protocolo  de acoso 

nos domicilios   dada a súa condición de órgano técnico da Xunta de Galicia en materia de 

prevención de riscos laborais, encargado da coordinación das políticas públicas de seguridade 

e saúde laboral para a mellora das condicións de traballo co obxecto de eliminar ou reducir na 

orixe os riscos inherentes ao traballo. ( é un axente externo fiable para todas as partes)

Na elaboración da proposta para este protocolo se terían en conta as achegas recibidas e a 

idiosincrasia propia da actividade do SAF, para poder despois poder acadar un acordo sobre a 

mesma e sobre a súa aplicación.

Coa participación  da Xunta de Galicia, do Goberno, das asociacións empresariais do sector 

(Agesaf e Asade), das organizacións sindicais máis representativas (CCOO, CIG e UGT) e do 

Colexio Oficial do Traballo Social de Galicia.

Daquela, a Xunta de Galicia estivo representada polo ISSGA e pola Subdirección Xeral de 

Autorización  e  Inspección  de  Servizos  Sociais,  e  a  Delegación  do  Goberno  estivo 

representada pola súa Secretaría Xeral.

A maiores a empresa Idade de Ouro Servizos sociosanitarios   SL  conta cun protocolo de 

acoso  sexual  no  ámbito  laboral  dentro  do  Plan  de  Igualdade  da  empresa,  así  como  un 

protocolo  de  acoso  contra  o  colectivo  LGTBI+,  os  dous  consensuados  e  asinados  cos 

sindicatos.

Concello de Outeiro de Rei

2.-CONSTITUCIÓN , NUN PRAZO MÁXIMO DE DOUS MESES, DA MESA TÉCNICA 

DE DEPENDENCIA PARA QUE OS RESPONSABLES POLÍTICOS E OS COLEXIOS 

PROFESIONAIS  DO  SECTOR  ACORDEN  UN  PLAN  DE  ACTUACIÓN  QUE 

SOLVENTE  CON  URXENCIA,  E  COA  PLANIFICACIÓN  A  FUTURO,  UNHA 

COORDINACIÓN E RACIONALIDADE SOBRE A PRESTACIÓN DE SERVIZOS E A 

CONCESIÓN  DOS  DEREITOS  TANTO  DAS  PERSOAS  TRABALLADORAS  COMO 

USUARIAS.

3.- A CREACIÓN, NUN PRAZO MÁXIMO DE TRES MESES, DUN OBSERVATORIAO 

SOBRE O SISTEMA DA DEPENDENCIA EN GALICIA NO QUE SE POIDAN OBTER 

DATOS SISTEMÁTICOS DA PRESTACIÓN DO SAF

4.-A  ELABORACIÓN DUN PLAN ESTRATÉXICO DE SERVIZOS SOCIAIS  TAL E 

COMO RECOLLE A LEI DE SERVIZOS SOCIAIS DE GALICIA, DE FORMA QUE OS 

SERVIZOS SOCIAIS COMUNITARIOS POIDAN ACTUAR DE XEITO COORDINADO 

E CONFORME AOS SERVIZOS QUE LLE SON PROPIOS.

2-3-4.- Coa  posta  en  marcha  desta  mesa  de  traballo  para  a  elaboración  do  protocolo  de 

acoso,  é un paso para seguir avanzando nos seguintes puntos:  na creación da mesa técnica de 

dependencia, na creación do observatorio sobre o sistema da dependencia  e na elaboración do 

Plan Estratéxico de servizos sociais”.

Rematada a lectura da súa intervención informa o Sr. Alcalde aos concelleiros que non van 

apoiar a moción. Di que o Goberno da Nación aprobou a Lei de Dependencia co compromiso 

de  aportar  o  50%  do  coste  e  non  aporta  nada.

Así, conclúe, que tal e como acreditou na súa resposta, moitas das cousas solicitadas polo 

PSOE  xa  están  marcha.

Sométese a votación a moción e resulta rexeitada por 3 votos a favor ( 2 do BNG e 1 do 

PSOE) e 8 en contra ( do PP).

Moción de urxencia.

Antes de pasar ó turno de rogos e preguntas, o Sr. Alcalde pregunta aos concelleiros e 

concelleiras se teñen algunha moción de urxencia.

O concelleiro nacionalista Miguel Vieito di que o seu grupo sí ten unha moción de urxencia 

para presentar relativa a unha declaración institucional con respecto ao xenocidio do pobo 

palestino e mantenemento dun minuto de silencio polas vítimas.

O Sr. Alcalde pídelle que xustifique a urxencia da moción.

O concelleiro nacionalista da cifras de mortos por fame e de menores mortos en todo este 

Concello de Outeiro de Rei

período de xenocidio do pobo isaraelita sobre o pobo palestino.

Sométese a votación a urxencia da moción resultando aprobada por unanimidade.

O concelleiro nacionalista da lectura ó contido íntegro da moción para entrar a debater o 

fondo da mesma.

”MOCIÓN

Relativa  a unha declaración institucional  con respecto ao xenocidio  do pobo palestino e  

mantemento dun minuto de silencio polas vítimas.

EXPOSICIÓN DE MOTIVOS

O Estado de Israel acumula xa máis de 73 anos de incumprimentos reiterados e continuos do  

Dereito  Internacional  e  do  Dereito  Internacional  Humanitario.  A  Resolución  da  

Organización  de  Nacións  Unidas  181  (II)  do  ano  1947  plasmaba  xa  entón  o  “Plan  de  

partición da Palestina, con unión económica”, e presentaba a coñecida como solución dos  

dous Estados. Dende entón, son xa máis de 900 resolucións de condena da actuación do  

goberno  de  Israel  na  zona,  todas  elas  ignoradas  por  este  Estado.  Todas  elas  cunha  

constante:  o  recoñecemento  dos  dereitos  inalienábeis  do  pobo  palestino  á  libre  

determinación,  a independencia,  a soberanía nacional  e  o dereito  a regresaren aos seus  

fogares,  así  coma ao  recoñecemento  do  carácter  ilexítimo  dos  asentamentos  israelís  en  

territorio palestino.

Hoxe,  case  80  anos  despois  desa  primeira  resolución,  o  Estado  de  Israel  perpetra  un  

xenocidio en directo sobre o pobo palestino, empregando como ferramentas de guerra: a  

fame, os asasinatos a poboación civil e xornalistas, o ataque deliberado a persoal ONU, as  

agresións  sexuais,  o  asasinato  deliberado  de  persoas  menores  de  idade  e  o  ataque  

sistemático a infraestruturas educativas e sanitarias.

Unha cousa non pode entenderse sen a outra, sendo o momento actual un paso máis das  

ansias supremacistas israelís. En verbas do Secretario Xeral de Nacións Unidas, Antonio  

Guterres, a violencia actual “non aparece da nada, senón que nace dun conflito de longa  

duración, con 56 anos de ocupación e sen un final político á vista”.

No ano 2024, a Corte Penal Internacional emitía ordes de detención contra do Primeiro  

Ministro de Israel e o seu Ministro de Defensa, por crimes de guerra e de lesa humanidade  

perpetrados contra a poboación palestina na franxa de Gaza.

O  16  de  setembro  de  2025,  a  Comisión  Internacional  Independente  de  Nacións  Unidas  

concluíu o que era xa unha evidencia,  televisada dende o seu inicio:  o Estado de Israel  

Concello de Outeiro de Rei

comete un xenocidio contra o pobo palestino dende o 7 de outubro do ano 2023.

Alén do referido e do moito que poderíamos expresar sobre a situación actual, a Comisión  

Executiva  da  Federación  Galega  de  Municipios  e  Provincias  aprobaba  o  pasado 17  de  

setembro, e por unanimidade de todas as forzas políticas, promover minutos de silencio e  

outras  iniciativas  públicas  en  Concellos,  no  sentido  de  “condenar  a  ofensiva  militar  e  

bloqueo humanitario executado polo goberno do Estado de Israel contra o pobo palestino”.

Con relación ao mencionado, o Municipal do Bloque Nacionalista Galego no Concello de  

Outeiro de Rei fai ante ao Pleno a seguinte petición...:

- Que se aprobe o seguinte manifesto, en defensa dos Dereitos Humanos e en condena do  

xenocidio ao pobo palestino na franxa de Gaza e Cisxordania:

“DECLARACIÓN INSTITUCIONAL DE REPULSA POLO XENOCIDIO AO POBO 

PALESTINO

O Concello  de Outeiro  de  Rei,  e  o  seu  pleno,  por  unanimidade das  forzas  políticas  nel  

representadas:

Recoñecendo que os valores de Paz, Xustiza e Dereitos Humanos son non só unha obriga  

moral dos Estados, senón tamén un imperativo derivado do Dereito Internacional para todas  

as Administracións Públicas.

Denunciando a vulneración sistemática e deliberada dos acordos e resolucións de Nacións  

Unidas por parte do Estado de Israel con relación ao pobo palestino, a través dunha política  

deliberada de asentamentos ilegais, desprazamentos forzados e agresións.

Recoñecendo a declaración da Comisión Internacional Independente de Nacións Unidas, de  

16 de setembro de 2025, concluíndo que o estado de

Israel comete un xenocidio contra o pobo palestino dende o 7 de outubro do ano 2023.

Recoñecendo a lexitimidade e existencia dun Estado palestino, en relación á resolución de  

Nacións Unidas.

Actuando,  como  Administración  Pública,  en  obriga  da  loita  contra  do  xenocidio  e  

amparando as iniciativas tendentes á súa denuncia e loita.

Representando o sentir da poboación do noso Concello, que exixen un posicionamento, sen  

fisuras, en prol da paz e do cumprimento dos Dereitos Humanos.

Exiximos: C

Concello de Outeiro de Rei

O respecto e cumprimento inmediato das resolucións de Nacións Unidas e instrucións da  

Corte Penal Internacional con respecto á situación en Gaza, e Cisxordania.

O  cesamento  inmediato  por  parte  do  goberno  do  Estado  de  Israel,  dos  ataques  

indiscriminados a poboación civil, dunha política de asasinatos deliberados, da destrución  

de fogares palestinos, da ocupación militar, do uso de agresións sexuais como ferramenta de  

guerra, da denegación de servizos médicos á poboación palestina, da comisión de agresións  

especificamente dirixidas a persoas menores de idade e do uso da fame e dos desprazamentos  

forzados como ferramenta de guerra contra da poboación palestina na franxa de Gaza e na  

Cisxordania

Que  se  permita  nos  territorios  baixo  control  militar  do  exército  do  Estado  de  Israel,  a  

entrada  e  reparto  de  axuda  humanitaria,  por  parte  das  organizacións  internacionais  

designadas por Nacións Unidas para tal tarefa; en cumprimento do Dereito Internacional  

Humanitario.

Que se produza unha parada inmediata  das  accións  militares  e  asasinatos  programados  

contra poboación civil, persoal de Nacións Unidas e persoal de medios de comunicación;  

permitindo a estes últimos o acceso á franxa de Gaza.

- Que o Concello de Outeiro de Rei se sume, como Administración Pública, ao “Manifiesto  

Urgente  por  Gaza”  (https://manifiestourgenteporgaza.es/)  asinado  por  más  de  113.000  

institucións e colectivos e promovido por UNICEF, Intermón Oxfam, Save the Children e  

outras institucións defensoras da paz e os Dereitos Humanos.

- O mantemento, durante este pleno, e nos plenos futuros até a fin do xenocidio ao pobo  

palestino,  dun  minuto  de  silencio  en  denuncia  e  repulsa  pola  vulneración  de  Dereitos  

Humanos na franxa de Gaza e Cisxordania.

A concelleira socialista Carmen Acacio manifesta que o seu grupo está a favor e así o reflicen 

cun  rogo  que  se  presenta  ante  o  pleno.

O  Sr.  Alcalde  dille  ó  Sr.  Vieito  que  de  ser  unha  declaración  institucional  debería  terse 

consensuado cos grupos pero que tal e como a presentan, se trata dunha moción do seu grupo 

político.

Sométese a votación o fondo do asunto e resulta rexeitada a moción por 3 votos a favor (2 do 

BNG e 1 do PSOE) e 8 en contra ( do PP).

ROGOS e PREGUNTAS

En primeiro lugar aténdense as preguntas.

Concello de Outeiro de Rei

1º.- pregunta do BNG relativa á compra do ximnasio D10 por parte do Clube Fluvial de Lugo:

- Que trámites concretos e específicos ten realizado o Concello de Outeiro de Rei, dende 

decembro de 2023, para contar cun CIM en Outeiro de Rei?

- En que punto se atopan os traballos/preparativos para poder contar cun CIM en Outeiro de  

Rei?

- En que data terá a cidadanía de Outeiro de Rei en funcionamento o seu propio CIM?

- Por que o Concello de Outeiro de Rei, durante estes dous últimos anos, non ten finalizado  

ningún convenio cun CIM dun Concello estremeiro, para garantir unha atención co máximo  

de recursos dispoñíbeis ás mulleres e colectivo LGTBIQA+ da nosa Localidade?

Contesta o Sr. Alcalde que non lle consta mais información, que non considera que sexan 

afectadas as familias por isto e que se intentará contactar co ximnasio e ppoiar aos veciños no 

fomento das actividades deportivas.

2º.- Pregunta do BNG relativa ao Centro de Información á Muller de Outeiro de Rei.

- Que trámites concretos e específicos ten realizado o Concello de Outeiro de Rei, dende 

decembro de 2023, para contar cun CIM en Outeiro de Rei?

- En que punto se atopan os traballos/preparativos para poder contar cun CIM en Outeiro de  

Rei?

- En que data terá a cidadanía de Outeiro de Rei en funcionamento o seu propio CIM?

- Por que o Concello de Outeiro de Rei, durante estes dous últimos anos, non ten finalizado  

ningún convenio cun CIM dun Concello estremeiro, para garantir unha atención co máximo  

de recursos dispoñíbeis ás mulleres e colectivo LGTBIQA+ da nosa Localidade?

Contesta o Sr. Alcalde que se segue pendente de que se lle de luz verde as instalcións que 

existen.

3º.- pregunta do BNG relativa ao Local Social da Parroquia de San Lourenzo de Aguiar

Consta a este Concello que o local social da Parroquia de San Lourenzo leva meses sufrindo 

filtracións de auga?

- Consta a este Concello se o motivo polo que se producen estas filtracións é un afundimento  

da cuberta, que ten menos de cinco anos dende a súa colocación?

- Consta a este Concello que unha cuberta de tela asfáltica na contorna da Igrexa pode ser  

motivo de incumprimento de normativa relacionada coa edificación/urbanismo? C

Concello de Outeiro de Rei

- Que accións ten previsto realizar o Concello, de por si ou en colaboración co veciñanza,  

para  reparar  definitivamente  estas  filtracións?

Contesta o Sr. Alcalde que o concello farse cargo de todas as obras polas filtracións no local 

social.

.- Rogo do BNG relativo ao Gas Radón:

- Que, no caso de que non fosen xa efectuadas, se realicen á maior brevidade medicións de  

radón  en  todas  e  cada  unha das  instalacións  municipais,  coa  finalidade  de  protexer  ás  

empregadas e empregados do Concello da exposición a este gas.

- Que, no caso de non se ter feito,  se informe ás persoas traballadoras do Concello das  

consecuencias da exposición ao radón, das medicións realizadas e dos seus resultados.

- Que se leven a cabo accións de concienciación sobre esta problemática na Localidade.

- Que dende o Concello e en colaboración co Laboratorio de radón de Galiza (Universidade  

de Santiago de Compostela), se inicie un plan de axudas dirixido a empresas e centros de  

traballo para a detección de radón no Concello; en cumprimento das obrigas xa existentes.

.- Rogo do PSOE en apoio ao pobo Palestino:

Que o Sr. alcalde do Concello de Outeiro de Rei:

1. Se sume oficialmente ao apoio ao pobo palestino.

2. Participe e difunda os actos institucionais promovidos pola Federación diante da Casa do  

Concello.

3.  Reafirme  publicamente  o  compromiso  deste  Concello  coa  paz,  o  respecto  ao  dereito  

internacional e a defensa dos dereitos humanos.

4. Traslade á Fegamp o acordo adoptado para a súa constancia.

.- Rogo do PSOE pola Pontella da Ínsua do Maiordomo

Que o Sr. alcalde do Concello de Outeiro de Rei:

1. Solicite formalmente á Confederación Hidrográfica Miño-Sil unha intervención urxente  

para garantir a conservación da Pontella.

2. Estude, xunto coa Deputación de Lugo e a Xunta de Galicia, vías de colaboración para a  

súa protección legal e rehabilitación.

3.  Promova  o  mantemento  dos  sendeiros  e  accesos  á  contorna  da  Ínsua  do  Mordomo,  

garantindo  a  súa  posta  en  valor  como  patrimonio  histórico  e  como  recurso  natural  e  

Concello de Outeiro de Rei

turístico.

4. Traslade á Fegamp e a Hispania Nostra os acordos adoptados, para constancia e 

coordinación.

Previo ó remate da sesión plenaria  toda a Corporación garda un minuto de silencio polas 

vítimas da Guerra entre Israel e Hamás.

DOCUMENTO ASINADO ELECTRONICAMENTE

